
11. gr. 

Eftirlitsmanni hitaveitunnar skal, hvenær sem er, frjáls aðgangur að öllum hemlum, 
hitagjöfum og vatnsæðum, sem eru í sambandi við hitaveituna. Er húseiganda skylt að hlíta 
tafarlaust fyrirmælum hans um viðgerðir á bilunum og sérhverjum ráðstöfunum til varnar 
misnotkun á heita vatninu. 

12. gr. 

Virðisaukaskattur, 14,0%, bætist við öll gjöld samkvæmt gjaldskrá þessari, nema á sölu 

vatns til annars en húshitunar þar sem virðisaukaskatturinn er 24,5%. Gjöld að viðbættum 
virðisaukaskatti eru sýnd í sviga. 

IV. KAFLI 
13. gr. 

Gjaldskrá þessi, sem samin er og samþykkt af stjórn Hitaveitu Suðurnesja, sbr. lög nr. 
10, 19. mars 2001 um Hitaveitu Suðurnesja hf. og sett er samkvæmt vatnalögum nr. 15, 
20. júní 1923 og orkulögum nr. 58, 29. apríl 1967, staðfestist hér með til að öðlast gildi 
við birtingu og birtist til eftirbreytni öllum sem hlut eiga að máli. Jafnframt er úr gildi felld 
eldri gjaldskrá sama efnis nr. 702, 21. september 2001, með síðari breytingum og gjald- 
skrá Bæjarveitna Vestmannaeyja fyrir heitt vatn, nr. 597, 20. júlí 2001. 

Iðnaðarráðuneytinu, 20. júní 2003. 

Valgerður Sverrisdóttir. 
Guðrún Skúladóttir. 

GJALDSKRA 
vegna hunda- og kattahalds í Fellahreppi. 

1. gr. 

Hunda- og kattaeigendur sem búsettir eru innan þéttbýlis í Fellahreppi, skulu greiða 
leyfisgjald skv. lið b, gr. 2.1 í samþykkt um hundahald og samþykkt um kattahald í Fella- 
hreppi, sem staðfestar voru af umhverfisráðuneytinu 20. júní 2003. 

2. gr. 

Af hundum skal innheimta hundaleyfisgjald skv. 1. gr. að upphæð kr. 9.000 á hvern 
hund við skráningu. Síðan skal innheimta hundaleyfisgjald að upphæð kr 6.500 á hvern 
skráðan hund á ári. 

Af köttum skal innheimta kattaleyfisgjald skv. 1. gr. að upphæð kr. 7.500 á hvern kött 
við skráningu. Síðan skal innheimta kattaleyfisgjald að upphæð kr. 5.000 á hvern skráðan 
kött á ári. 

Heimilt er að lækka hundaleyfis- og kattaleyfisgjald sem nemur ársiðgjaldi ábyrgðar- 
tryggingar dýrsins. 

Innifalið í leyfisgjaldi er hreinsunargjald hjá dýralækni og ein örmerking hundar eða 
kattar hjá dýralækni.

3. gr. 
Eigendur hunda og katta eru ábyrgir fyrir öllum kostnaði sem hlýst af brotum gegn 

samþykkt um hundahald og samþykkt um kattahald í Fellahreppi, þ.m.t. óheimilli lausa- 
göngu, handsömun, vörslu og skilum dýranna eða aflífun. 

Við afhendingu handsamaðs hunds eða kattar skal leyfishafi greiða kr. 4.000 og að 
auki kr. 1.000 fyrir hvern byrjaðan sólarhring sem dýr hefur verið í vörslu. 

Ef til aflífunar hunds eða kattar kemur, skal eigandi dýrs að auki greiða útlagðan aflíf- 
unarkostnað. 

4. gr. 
Ofangreind galdskrá var samþykkt af sveitarstjórn Fellahrepps þann 28. maí 2003, á 

grundvelli 25. gr. laga nr. 7/1998, um hollustuhætti og mengunarvarnir, og öðlast þegar 
gildi. 

Fellahreppi, 20. júní 2003. 

F.h. sveitarstjórnar Fellahrepps, 

Jens P. Jensen sveitarstjóri. 

15. júní 2003 Nr. 455 

SAMÞYKKT 
um notkun og hreinsun rotþróa í Djúpavogshreppi. 

1. gr. 

Frárennsli frá húseignum í Djúpavogshreppi, sem ekki er unnt að tengja við holræsa- 
kerfi, skal leiða gegnum rotþró og frekari hreinsun (alla jafnan siturlögn) samkvæmt 
ákvæðum samþykktar þessarar. 

Hönnun, stærð og staðsetning rotþróa er háð samþykki heilbrigðisnefndar Austurlands. 

2. gr. 
Hreinsun og tæming rotþróa skal framkvæmd undir yfirstjórn sveitarfélagsins í sam- 

ráði við heilbrigðisnefnd Austurlands. Eingöngu aðilar með starfsleyfi til holræsahreins- 
unar skv. ákvæðum reglugerðar nr. 785/1999 um starfsleyfi fyrir atvinnurekstur sem getur 
haft í för með sér mengun, mega annast framkvæmdina. 

Rotþró skal tæmd ekki sjaldnar en annað hvert ár. Rotþróarseyru skal fargað á viður- 
kenndan hátt, sbr. ákvæði reglugerðar nr. 799/1999 um meðhöndlun seyru. 

Húseigandi skal sjá um að greiður aðgangur sé með hreinsitæki að rotþró. 

3. gr. 
Fyrir hreinsun og tæmingu rotþróa skal húseigandi greiða árlegt gjald, rotþróargjald, 

og skal það standa undir kostnaði við verkið. Gjald þetta skal ákveðið með sérstakri gjald- 
skrá sem sveitarstjórn setur í samræmi við ákvæði 5. mgr. 25. gr. laga um hollustuhætti og 
mengunarvarnir nr. 7/1998, með síðari breytingum. Gjaldið má ekki vera hærra en sem 
nemur rökstuddum kostnaði við veitta þjónustu eða framkvæmd eftirlits með einstökum 
þáttum. Gjald þetta skal lagt á hverja fasteign, stofnun eða fyrirtæki sem nýtur framan- 
greindrar þjónustu. 

Rotþróargjald skal lagt á og innheimt með fasteignagjöldum, í fyrsta sinn árið 2004.


